
Kalaallit Nunaanni ilisimatusarnernut tamanut ataatsimut qarasaasiami paasissutissanik 

katersivimmik pilersitsinissamik periarfissat misissorneqarnissaat pillugu Naalakkersuisut 

peqquneqarnissaannik Inatsisartuni aalajangiiffigisassatut siunnersuut. 

 

Inatsisartunut ilaasortaq Mimi Karlsen, Inuit Ataqatigiit Siunnersuutaannut qujalluta imak 

Siumumiit oqaaseqassaagut. 

 

Ineriartorneq pitsanngorsaajuarnermik nassataqartuarpoq. Pitsanngorsaanerlu ataqatigiissaarin-

nermiippoq. Taamaattumik naleqquttuuvoq ullutsinni qarasaasiatigut siuariartorneq najoqqutara-

lugu katersivimmik pingaarutilimmik peqassalluta. Inuiaqatigiit ineriartorfitsigut 

malinnaatinneqarnissarput soqutigiinnarnagu pingaartitaraarput. Tassuunatigut ersarissivoq 

paasisaqarusussuseq inunnik ataasiakkaanit kisiat pinnani suliffeqarfittulli soqutigisat 

aallaavigalugit isumaq torrallatut isumaqarfigaarput. 

 

Naalakkersuisut akissuteqaamminni ersersippaat katersuuffiliornerup sutigut qanorlu 

atorneqarsinnaaneranik pitsaaquteqarnissaanik. Siunnersuuteqartullu katersivimmik pilersitsi-

nissamik periarfissat misissorneqarnissaannut siunnersuutaanut Naalakkersuisut tapersiinerat 

Siumumiit ilalerparput.  

 

Taamak naatsumik oqaaseqarluta Siumumiit tapersiilluta aappassaaneerneqartinnagu 

ataatsimiititaliami suliarineqarnissaannut innersuussivugut. 

 

Qujanaq. 

 

Laura Táunâjik, Siumut 


